
作者：尤袤　宋

卷一

原序

余少有詩癖。歲在甲午，奉祠湖曲，日與西方勝遊，專意吟事，大概與唐人詩誦之尤習。

間又褒話錄之纂記，益朋友之見聞，匯而書之，名曰《全唐詩話》。未幾，驅馳於外，

此事便廢，邇來三十有八年矣。今又蒙恩便養湖曲，因理故篋，復得是編。披覽慨然，

恍如疇昔浩歌縱談時也。唐自貞觀來，雖尚有六朝聲病，而氣韻雄深，駸駸古意。開元、

元和之盛，遂可追配《風》《雅》。迨會昌而後，刻露華靡盡矣。往往觀世變者於此有

感焉。徒詩云乎哉！

咸淳辛未重陽日遂初堂書

